
لە كۆمەڵگەی نەریتی ئافرەتی سەركەوتوو بوختانی بۆ دەكرێ‌
س������ەرۆكی ڕێكخراوی تواناسازی ئافره‌تان )س������ۆزان عارف(، ڕایوایە 
»كۆمەڵگ������ەی ك������وردەواری وەك زۆر لەكۆمەڵگ������ە رۆژهەڵاتییەكان 
كۆمەڵگەیەك������ی نەریتییەو هەر لەبەر ئ������ەوەش ئەگەر ئافرەتێك بتوانێت 
س������ەركەوتن بەدەستبهێنێت، زۆرجار ڕووبەڕووی بوختان پێكردن دەبێتەوە، 
چونكە لەم كۆمەڵگەیە زۆربەی دەسەڵاتەكان لەژێر كۆنترۆڵی پیاواندایە، 
پیاوانیش هەمیش������ە دەیانەوێت ئافرەت������ان هیچ ڕۆڵێكی كارایان نەبێت و 
هەمیش������ە پاشكۆی ئەوان بن، لەبەر ئەوە شتێكی حەتمیە كە هەر ژنێك 
بتوانێت ئەو س������نوورە ببەزێنێت كە ئەوان كێشاویانە، ئەوكات ڕووبەڕووی 
زۆر كێشەی دەكەنەوە، هەر نەبێت بوختانی بۆ دەكەن، ئەمە بێجگەلەوەی 
پی������اوان هەموو هەم������وو بوارەكانی ژیانی كۆمەڵگەیان خس������تۆتە ژێر 
كۆنترۆڵی خۆیان و بەهیچ شێوەیەك ئامادە نابن ئافرەت بێتە ناو مەیدانی 

كۆمەڵایەتی.

بەدەگمەن ئافرەت لەبواری ڕاگەیاندن و كۆمەڵگەی مەدەنیدا دەبینین
س������ۆزان عارف جەختی لەوەش كردەوە كە »بەش������ێكی زۆری پیاوانی 
كۆمەڵگ������ەی ئێمە ئافرەتێكیان دەوێت بەت������ەواوی پابەند بێت بەهەموو 
قس������ەكانی پیاو، وات������ە هەرگیز ئافرەتێكی سەربەس������تیان پێ قبووڵ 
ناكرێت، هەمیش������ە ئافرەت لەچوارچێوەیەكدا دەهێڵن������ەوە كە نەتوانێت 
دەست بخاتەناو كاروبارەكانی پیاوانەوە، پیاوان سنوورێكی دیاریكراویان 

بۆ ئافرەتان داناوە كە نابێت بەهیچ شێوەیەك ئەو سنوورە ببەزێنن. 
س������ەرۆكی ڕێكخراوی تواناسازی ژنان بۆ س������ەلماندنی بۆچوونەكەی 
نموونەی بەوە هێناوە كە رێژەیەكی زۆر كەمی ئافرەتان لەناو بوارەكانی 
ڕاگەیاندن و كۆمەڵگەی مەدەنیدا كار دەكەن و وتی »گەر زیاتر وردی 
بكەینەوە دەگەینە ئەو قەناعەتەی كە كۆمەڵگە بە شێوەیەك لەشێوەكان 
دژایەت������ی هەموو ئەو ئافرەتانە دەكات كە دەیانەوێت پێگەیەك بۆخۆیان 
دروستبكەن، هەرگیز كۆمەڵگەی ئێمە رێگە بە ئافرەت نادات بتوانێت 

بۆچی 
پردەكانی 

بەردەم
 ئافرەتانی 
سەركەوتوو 

دەڕووخێنرێت؟

زۆرجار باس���ی ئەوە دەكرێ‌ ئافرەتانی خاوەن پۆست و س���ەركەوتوو لەبواری سیاسی، ئابووری 
و كۆمەڵایەت���ی ڕووبەرووی گرفت و قسەوقس���ەڵۆك دەبنەوە، بەڵام بۆچی لەوڵاتانی پێش���كەوتوو 
كۆسپەكانی بەردەم ئافرەتانی سەركەتوو كەمترە؟ بۆچی لە وڵاتانی دواكەوتوو بەردەوام پردەكانی 
بەردەم ئافرەتانی س���ەركەوتوو دەڕووخێنن؟ ڕووخێنەرەكانی ئەو پردانە كێن و مەبەس���تیان چییە؟ 

وەڵامی ئەو پرسیارانە لە بەشداربووانی ئەم ڕاپۆرتە دەبیسین.

وەك ڕەگەزی بەرامبەری كاربكات .«،وتیشی »چەكی شەرەف یەكێكە 
لەو چەكانەی كەبەردەوام دژایەتی ئافرەتی س������ەركەوتووی پێدەكرێت، 
هەمیشە ئافرەتە سەركەوتووەكان ڕووبەڕووی بوختان و كێشەی نابەجێ 
دەبنەوە، ئەمە لەلایەك، لەلایەكی ترەوە ئافرەت ئەركێكی زۆر قورس������ی 
لەسەر ش������انە، ئەویش ئەوەیە كە وەك دایكێك دەبێت سەرپەرشتی ماڵ 

بكات، كاری دەرەوەشی لەسەر شانە . 
لەوڵاتانی پێشكەوتووش یەكسانی ڕەگەزی لەئاستی بەڕێوەبردنی 

وڵاتدا دەستەبەر نەبووە
ئەڤین هروری ئەندامی س������ەركردایەتی پارتی دیموكراتی كوردس������تان، 
س������ەبارەت بە هەمان پرس������ی ئەم ڕاپۆرتە، هێما بۆ ئەوە دەكات كە هەر 
دیاردەیەكی نوێ‌ كە لە كۆمەڵگەدا كە دەردەكەوێت، بە ئاسانی قبووڵ 
ناكرێت، دواتر ئاماژە بەوە دەكات كە پرس������ی ئافرەت و پیاو لە ئاستی 
بەڕێوەبردنی وڵاتدا هێش������تا لە وڵاتە پێگەیشتووەكانیش نەگەیشتووەتە 
یەكسانییەكی تەواو، واتە كاری بۆ دەكرێت، سەبارەت بە كۆسپی بەردەم 
ئافرەتی سەركەوتووی خاوەن پلەو پایەش لە كوردستان گوتی »شتێكی 
حەتمییە كۆمەڵگەی ئێمە بەئاس������انی قبووڵی ناكات، بگرە رەفزیشی 
دەكاتەوە، زۆر كەسیش دژایەتی ئەم هەنگاوە نوێیە دەكەن، كە ئافرەتێك 
هاوش������انی پیاو لە بەرزترین ئاستی سیاس������ی و ئابووریدا دەر بكەوێ‌، 
واتە وەك دەبینین دەركەوتنی ئافرەتیش لەبوارە جیاجیاكاندا بەشێویەكی 
فیعل������ی بەتایبەتی لەپۆس������تەباڵاكاندا بەرامبەر بەپی������اوان تاڕادەیەك 
دیاردەیەكی نوێیە، لەبەر ئەوە بەش������ێكی زۆری كۆمەڵگە دژایەتی ئەو 
ئافرەتانە دەكەن، چونكە كۆمەڵگەی ئێمە كۆمەڵگەیەكی پیاوسالارییەو 

هەمیشە وەهایان دیوە پیاوان كۆمەڵگە بەڕێوەبەرن. 
30%ی بەشدارانی پرۆسەی سیاسی لەكوردستان ئافرەتن

ئەڤین هروری لە درێژەی ئاخافتنەكەیدا بۆ گوڵان، جەختی لەوە كردەوە 
كە پێویستە ئافرەتانی سەركەوتوو گۆڕەپانەكە چۆڵ نەكەن و هەوڵبدەن 
بەرەنگاری بۆچوونە ناڕەوایانە بكەن كە پێش بە س������ەركەوتنی زیاتریان 
دەگرێت، بە پێویستیشی زانی ئافرەتان خۆیان بەرەوەپێش ببەن و بتوانن 
لەو ڕێگەیەوە ب������رەو بەتواناكانی خۆیان بدەن، بەكار و ڕەفتار و توانای 
خۆیان بیس������ەلمێنن كەئافرەتیش وەك پیاو دەتوانێت سەركردایەتی بكات 
و لەكارەكانیشی سەركەوتوو بێت . هروری گوتیشی »ڕەنگە دژایەتی 
كردنیش بەش������ێوەیەكی بەردەوام هەبێت، بەڵام سەردەمیش گۆڕانكاری 
بەس������ەردێت و كۆمەڵگ������ەش بە هەوڵی زیات������ر دەگۆڕدرێت، بۆ نموونە 
تەنانەت بەر لە )2003( ئەگەر بتوتایە ئافرەت دەتوانێت سەركردایەتی 
حزبێك بكات، یان لەپۆس������تێكی باڵای وەربگرتایە بەلایانەوە سەیربوو، 
بەلام ئێس������تا بەشێوەیەكی بەرچاو ئەو ڕایە گۆڕدراوە، رێژەی ئافرەتانی 
بەشداربوو لەنێو پرۆس������ەی سیاسی لەكوردستان لەسەدا سییە، تەنانەت 
لەنێو بڕگەی كۆنگرەی پارتی بڕیارمانداوە زۆر زیاتر بێت بەمەش وەها 

دەبێت كە كۆمەڵگە گۆڕانی بەسەر دێت .
كەسانی نەفس نزم دژایەتی ئافرەتی سەركەوتوو دەكەن

هاژە س������لێمان ئەندامی پەرلەمانی كوردستان، هۆكاری دژایەتیكردنی 
ئافرەتانی س������ەركەوتوو لەلایەن كۆمەڵگ������ەوە دەگێڕێتەوە بۆ »نەریتی 
كۆمەڵگەیەكی پیاوسالار كە ئافرەت بەكەمی لەپلەو پۆستەكاندا بووە، 
بێگومان هەر ش������تێكی نوێ‌ لەسەرەتادا ڕووبەڕووی زۆر گرفتی نامۆ 
دەبیتەوە، بەتایبەتی لەڕووی كۆمەڵایەتییەوە، دەركەوتنی ئافرەتیش لە 
ئاس������تی بەرز و پلەی باڵا، ڕووبەڕووی زۆر گرفتی دەكاتەوە، چونكە 
كۆمەڵگە قبووڵی ناكات، ئافرەتێك پلەو پۆس������تێكی باڵای هەبێت«. 
گوتیشی »یەكێك لەو وەسیلانەش كە بەكاری دەهێنن بۆ دژایەتیكردنی 
ئافرەتی سیاس������ەتمەدار، یان هەر ئافرەتێك كە س������ەركەوتنی لەبوارێك 
لەبوارەكان بەدەس������تهێنابێت، بوختان بۆ كردنەوەو دواتر بەهەموو شێوەیەك 

قسەی بۆ هەڵدەبەستن بۆ ئەوەی مەیدانەكەی پێ‌ چۆڵ بكەن«.

ئەو پەرلەمانتارە پێش������نیاری ئەوەشی كرد كە ئافرەتانی سەركەوتوو 
یان هەموو ئەو ئافرەتانەی لە بوارێك توانیویانە بە هەوڵی خۆیان و 
كارێكی ئەرێنی خزمەتی كۆمەڵگە بكەن، گوێ بە بوختانپێكردنەكان 
نەدەن و »ئەو دیاردەیە قێزەون و ناشیرینە كە شتێكی زۆر نادروستە« 
هەراس������انیان نەكات و نەبێتە هۆی ئ������ەوەی ئیرادەیان لاواز بكات، 
گوتیش������ی »بێگومان ئەو كەس������انەی كە دژیاتی ژنی سەركەوتوو 
دەكەن، كەسانی نەفس نزمن، كەسانێكن كە هیچ ویژدانێكیان نییەو 
ناتوان������ن وەك پێویس������ت رۆڵی خۆیان بگێڕن، من خ������ۆم وەك ئەندام 
پەرلەمانێكی ژن و كەسێك كە لە زۆر بواری جیاوازدا كارم كردووە، 

هەرگیز گوێم بە بوختان و قسەو قسەڵۆك نەداوە . 
نەریتی كۆمەڵایەتی زیاتر بە سەر ئافرەتاندا سەپێندراوە

لەلای خۆیەوە نەرمین عوس������مان ئەندامی س������ەركردایەتی یەكێتی 
نیشتمانی كوردستان، هێمای بۆ ئەوە دەكات كە نەریتی كۆمەڵایەتی 
زیاتر بە سەر ئافرەتاندا فەرزكراوە و گوتی »ئەوەتا دەبینن كۆمەڵێك 
ش������ت بەسەر ژندا سەپێنراوە كە دەبێت جێبەجێی بكات، لەوانە دەبێت 
پەیوەس������ت بێت بەقسەی مێردەكەی و نابێت بچێتە دەرەوەو بەشداری 
چالاكی مەدەنی و سیاس������ی نەكات، نابێت چالاكی كۆمەڵایەتی و 
ئابووری هەبێت، چونكە كۆمەڵگەكە پیاوس������الارییەو ئەم شتانەی 
بەس������ەر ژندا فەرزكردووە، كۆمەڵگەیەكی زۆر توندمان هەیە، هەر 
ژنێك بیەوێت خۆی لەم ش������تانە دەرباز ب������كات و بیەوێت ڕۆڵێكی 
بەهێز لە كۆمەڵگەدا بگێڕێت، ئەوكات دەكەوێتە بەر تەش������هیركردن 
و س������ووكایەتی پێكردن������ی پیاوان ك������ە قس������ەی جۆراوجۆری بۆ 
هەڵدەبەس������تن«، گوتیش������ی »بەداخەوە هەندێك لە ژنانیش خۆیان 
چوونەتە ژێر باری ئەو یاس������ا كۆمەڵایەتییەو زۆرجار شانبەش������انی 
پیاوەكان قسە بۆ ئەو ژنانە دروست دەكەن كە توانیویانە ئەو سنوورە 
ببەزێن، ئەم ش������تانەش هەمووی بۆ ئ������ەوە دەگەڕێتە ئەگەر ژنێك 
كەسایەتی بەهێزبێت و ئەو هێڵەسوورە ببڕێت كە پیاوان دەستنیشانیان 
كردووە، ئەوكات ڕووبەڕووی قسەبۆهەڵبەستن دەبێتەوەو تووشی زۆر 

كێشەی دەكەن«.
شەڕێكی بەردەوام لەنێوان ئافرەتی ئازادیخواز و

 پیاوی كۆنەپەرستدا هەیە
نەرمین عوسمان لە درێژەی قسەكانیدا بۆ گوڵان، جەختی لەوە كردەوە 
كە گۆڕینی كۆمەڵگە زۆر ئاس������ان نیی������ە، چونكە »گۆڕانكاری 
كۆمەڵگە ش������ەڕێكی زۆری فكری دەوێت، كە كۆمەڵێك ئافرەتیش 
دەبنە قوربانی كە دەیانەوێت ئەو س������نوورە ببەزێن، بەڵام ئایا دەبێت 
ژن بەقس������ەی كۆمەڵگە بكات وبەس بۆ ئەوەی قسەی بۆ دروست 
نەبێت؟ ئایا دەبێت بەهەموو شتێك رازی بێت؟ واتا كۆمەڵگە ئەوەندە 

هێڵی كێشاوە نابێت ژن بیبڕێت؟«. 
ئەوەی بەلای نەرمین عوس������مانەوە گرنگ ب������وو ئەوەیە كە ئافرەت 
ئەو س������نوورە ببەزێنێت و گوێنەداتە هیچ بوختان و قسەو باسێك كە 
لەمپەر لە بەردەم سەركەوتنەكانی دروست دەكات. گوتیشی »ئێمە 
دەمانەوێ������ت دەوڵەتێكی مەدەنی بۆ كورد دروس������ت بكەین و داوای 
گەش������ەكردنی كۆمەڵایەتی دەكەین، گەش������ەكردنی كۆمەڵایەتیش 

تەنیا بەپیاو ناكرێت و بەهەردوو ڕەگەز دەكرێت، 
ژنیش پێویس������تە گوێ نەداتە ئەوەی كە تووشی بوختان و تەعلیق 
دەبێ������ت، بەڵكوو دەبێت هەوڵی خۆی ب������دات و بەردەوام خۆی بەرەوە 
پێش ببات، چونكە ش������ەرێك لەنێوان ژنان������ی ئازادیخواز و پیاوانی 
كۆنەپەرست هەیە و ئەم شەڕە بەردەوامیش دەبێت، بەڵام دەبێت ژنان 
خۆڕاگر بن و بە كارامەیی خۆیان بتوانن قەناعەت بەپیاو بكەن كە 
مافی سروشتی خۆیانە كار بكەن و لە ئاستی بەڕێوەبردنی وڵاتیش 

پۆست و پلەی باڵایان هەبێت«.

ئەڤین هروری:

سۆزان عارف:

پێویستە ئافرەتانی 
سەركەوتوو گۆڕەپانەكە 
چۆڵ نەكەن و بۆ 
سەلماندنی خۆیان هەوڵی 
زیاتر بدەن

چەكی شەرەف یەكێكە لەو 
چەكانەی كە بەردەوام 
دژایەتی ئافرەتی 
سەركەوتووی پێدەكرێت

چالاكوانێك: 
سەرەكیترین هۆكارەكانی 
خۆكوشتن بۆ دابونەریت و 

كەلتوور و بیری خێڵەكی و 
نادادپەروەری كۆمەڵایەتی 

دەگەڕێتەوە

 قەیرانی خۆكوشتن سنـووری حــــــــــــــــــــــــاڵەت بەرەو دیاردە دەبەزێنێ

هۆی خۆكوشتنی كەس������ێك، كە ئەوە لەڕووی كۆمەڵایەتی 
و ئایینی كارێكی ناڕەواو گوناهێكی گەورەیە«. س������ەبارەت 
بە مەترس������ییەكانی خۆكوش������تن و كاریگ������ەری زیادبوونی 
لەس������ەر ژیانی كۆمەڵایەتی تاكەكان ئەو كۆمەڵناس������ە وتی 
»هەرتاكێك لەتاكەكان وەزیفەیەكی كۆمەڵایەتی و ئابووری 
لەسەرش������انەو لەدەس������تدانی دەبێتە هۆی زیانێكی گەورە بۆ 
خۆی و بۆ كۆمەڵگە، بەجۆرێك كۆمەڵگە لەچەندین لایەنەوە 
زیانی پێدەگات، واتە ئەگەر مامۆس������تایەك خۆی بكوژێت، 
ی������ان كرێكارێك، یان بەڕێوبەرێك، یان هەرتاكێكی ئاس������ایی 
خۆی بكوژێت، ئەوا ل������ەڕووی مرۆییە زیانێك بەركۆمەڵگە 
دەكەوێت، واتە كۆمەڵگە كەسێكی زیندوو لەدەست دەدات كە 
ئەگەری زۆری هەیە ئەو كەسە بەرهەمی چاك پێشكەش بە 
مرۆڤایەتی بكات، بێجگەلەوەی لەڕووی ئابووریشەوە زیان لە 
كۆمەڵگە دەدات، چونكە كۆمەڵگە كەس������ێكی بەرهەمهێنی 
لەدەست چووە، واتا خۆكوش������تن دەبێتە هۆی كەمبوونەوەی 
توانا مرۆییەكانە چونكە بەڕۆیش������تنی هەرتاكێك كاریگەری 
دەبێت لەس������ەر ژیانی كۆمەڵگە و خێ������زان و زۆرجار بەهۆی 
لەدەستدانی كەسێكەوە چەندین منداڵ بێ باوك و دایك دەبن 

و ئەركێكی زیاتر دەكەوێتە سەرشانی حكومەت«.
هانا جەختی لەوەش كردەوە كە ئەگەر ئەو كەسەی وا پەنا بۆ 
خۆكوشتن دەبات، گەر دایك یان باوك بێت، ئەوە كارەساتەكە و 
كاردانەوەی قورستر و گرانتر دەبێت، بەوەی كە »بەخێوكردنی 
منداڵیان بە كەس������ی دیكە دەس������پێردرێ كە هەرگیز ناتوانێت 

شوێنی دایك یان باوكیان پڕبكاتەوە.

دابونەریتی خێڵەكی و 
نائومێدی هۆكاری سەرەكین

نەجیبە مەحموود وەك چالاكوانێكی بواری 
مافی مرۆڤ، دابونەریت و نائۆمێدی بە هۆكاری سەرەكی 
خۆكوش������تنەكان دەزانێ������ت، هێما بۆ ئ������ەوەش دەكات كە ئەو 
هاندەرانەی دەبنە هۆكار بۆ خۆكوشتن زۆرن، وەك باسیكرد، 
خۆكوش������تن كردەیەكە كە بناغەكەی لەسەر چەند بیروڕایەك 
دادەڕێژێ������ت، كە ئەویش بێ هیوا بوونە لەو ژیانەی كە تێیدا 
دەژی، واتە كاتێك هیچ تروس������كاییەك بۆ ژیان لە ئایندەدا 
نابینێتەوە، پەنا بۆ خوكوشتن و كۆتایی هێنان بەژیانی خۆی 
دەبات و مۆمی تەمەنی دەكوژێنێتەوە. گوتیش������ی »ئەگەر 
ئێمە بە وردی لەبابەتەكە بكۆڵینەوە، دەگەینە ئەو ئەنجامەی 
كە س������ەرەكیترین هۆكارەكانی خۆكوش������تن بۆ دابونەریت و 
كەلتوور و بی������ری خێڵەكی و نادادپ������ەروەری كۆمەڵایەتی 
دەگەڕێتەوە«، نموونەشی بەوە هێناوە كەهەندێكجار گەنجان 
بە هۆی نەریتی خێڵەكی و ڕێگری لە بەردەم هاوسەرگیرییان 
پەنایان بۆ خۆكوش������تن بردووە، یان گەنجێك لە ترسی ئەوەی 
بە دەس������تی كەسوكاری نەكوژرێ، خۆی كوشتووەو كۆتایی 

بە ژیانی خۆی هێناوە.
هاندەرانی خۆكوشتن ڕاستەوخۆ

 و ناڕاستەوخۆ پاڵ بەخۆكوژەوە دەنێن
هان������ا عوس������مان توێ������ژەری كۆمەڵایەتییەو س������ەبارەت بە 
هەم������ان پ������رس كۆمەڵێك خاڵ������ی گرنگ������ی دەخاتەڕوو، 
بەرلە هەموو ش������تێكیش ئاماژە بەوە دەكات كە كەس������انێك 
بەشێوەیەكی ڕاستەوخۆ یان ناڕاستەوخۆ هاندەری ڕوودانی 
خۆكوش������تنن، واتە بە ش������ێوەیەك لەش������ێوەكان دەبنە هۆی 
ڕوودانی خۆكوشتنەكە، گوتیشی »هەركەسێك كە پەنا بۆ 
خۆكوش������تن دەبات كۆمەڵێك هۆكار و فش������اری بەدواوەیە، 
بێگومان كۆمەڵگەش لایەنێكی س������ەرەكی فشارەكانە، واتە 
تاك هەیە هانی كەس������ێك دەدات بۆخۆكوش������تن، یان دەبێتە 

خۆكوش���تن گەرچی ل���ە هەندێك وڵاتدا 
وەكوو حاڵەت ڕوو دەدات، بەڵام لە زۆر 
وڵاتیش س���نووری حاڵەتی بەزاندووەو 
ل���ە هەرێمی  دی���اردە، ماوەیەكە  بۆتە 
حاڵەتەكانی  زیادبوونی  كوردس���تانیش 

ڕەگەزەوە  هەردوو  لەلایەن  خۆكوش���تن 
زەنگی ئەو مەترسییە لێدەدەن كە پێویستە 
وەك دی���اردە مامەڵەی لەگ���ەڵ بكرێ و 
و  بەرەنگاربوونەوە  رێكارەكانی  بەپەلە 
نەهێشتنی بخەنە واری جێبەجێكردنەوە.

كۆمەڵناسێك: 
خۆكوشتن دەبێتە هۆی 
كەمبوونەوەی توانا 
مرۆییەكان و بەهۆیەوە 
ژیانی تاك و خێزان 
كۆمەڵگەش تێكدەچێت

 قەیرانی خۆكوشتن سنـووری حــــــــــــــــــــــــاڵەت بەرەو دیاردە دەبەزێنێ

لە سیستمی باوكسالاری زیاتر
 ڕەگەزی مێینە پەنا بۆ خۆكوشتن دەبات

هودا خەلی������ل وەك ڕاهێنەرێكی دەروونی، بەرزبوونەوەی رێژەی 
خۆكوشتن بە »زەنگێكی مەترسیدار« ناو دەبات و دەڵێت »بەداخەوە 
خۆكوش������تن خەریكە بەئەندازەیەك حاڵەتەكانی زیاد دەبێت، كە 
دەبێت ناوی بنێین دیاردە، ئەم دیاردەش زیاتر لە نێوان ڕەگەزی 
مێین������ە رەنگی داوەتەوە، واتە بە هۆی زەبروزەنگی سیس������تمی 
باوكسالاری زیاتر ڕەگەزی مێینە بەناچاری پەنا بۆ خۆكوشتن 
دەبەن، بەگشتی ئەوەی تێبینی دەكەین، پەیوەندی بە پەروەردەی 
كۆمەڵایەتی و ئاس������تی رۆشنبیری و ئەو یاسا قەتیسبووانەی 
كۆمەڵگ������ەوە هەیە كە بە درێژای مێژووی كۆمەڵایەتی بۆمان 
ماوەت������ەوە و ناتوانین لێی دەربازبین، یاخود زۆرجار دەستیش������ی 
بۆ ببەین، خۆكوش������تن ئەگەرچی دیاردەیەكی نەویستە، بەڵام 
زۆركات ئەوەی مەبەس������تە لە ئەنجامدان������ی تەقینەوەی ناخی 
مرۆڤە لەهەمبەر ئەو ناهەقی و ناعەدالەتییەی كە بەرامبەری 
دەكرێت«. ئەو دەروونناسە هێمای بۆ ئەوەش كرد كە ئەوەی بیر 
لەخۆكوش������تن دەكاتەوە و هەنگاوی بۆ هەڵدەگرێ، بەبۆچوونی 
خۆی گش������ت ڕێگەكەنی چارەسەركردنی بەبێ‌ ئەنجام لەقەڵەم 
دەدات، یان خۆكوشتنەكەی بە باشترین تۆڵە و چارەسەر هەژمار 
دەكات، ئەگەرچی لەدواجار ئ������ەم هەنگاوە هەنگاوێكی هەڵەو 
ناڕەوایە كە جگە لە لاوازی مرۆڤ هیچی دیكەی لێ بەدی 
ناكرێت«. هودا ئەوەش������ی خستەڕوو كەلایەنی دەروونی كەسی 
خۆكوژ كۆمەڵێك ڕەهەندی هەیە، »بەتایبەتی لە كاتێك كە ئەو 
كەسە تووشی كێشەیەك، یان گیروگرفتێك دەبێت، بەشێوەیەكی 

ڕاس������تەوخۆ خۆی هەوڵدەدات بڕیاری چارەسەركردنی بدات، 
بەڵام ئەگەر لە چارەس������ەركردنی كێشەكەدا هەرەسی هێنا، بۆ 
هەڵهاتن لە واقیعی كێشەكە بڕیاری خۆكوشتن دەدات، كەسی 
خۆك������وژ بیر لەوە ناكاتەوە كە دوای خۆی چەندە كێش������ە بۆ 
كەسوكاری وكەسانی دەوروپشتی بەجێدەهێڵێت و چەندە گرفت 
و قەیران ڕووبەڕووی ئەو كەس������ەكانی دوای خۆی دەكاتەوە. 
واتە كاتێك كەس������ێك پەیوەندی كۆمەڵایەت������ی لاوازبوو، ئەو، 
كەسێك دەبێت توانای چارەسەركردنی كێشەو گیرگرفتەكانی 
نابێت و ناتوانێت بەرەنگای هەموو قەیرانەكانی ژیان ببێتەوە، 
لەبەر ئەوە تێكەڵاوبوونی مرۆڤەكان بەشێوەیەكی زۆر لەگەڵ 
كۆمەڵگەدا مرۆڤ لەكێشەو گیرگرفتەكان دوور دەخاتەوە«.
زۆرجار ئافرەت دەكوژرێت و كەسووكاری دەیكەن بە 

خۆكوشتن
هودا خەلیل لە درێژەی قس������ەكانیدا جەخت لەوە دەكاتەوە كە 
»زۆرجار ئاف������رەت دەكوژرێت، بەڵام كەس������ووكاری دەیكەن 
بەخۆكوش������تن، گوتیشی »ئەو ئافرەتانەی كە دەكوژرێن زیاتر 
ئەو ئافرەتانەن كە دەیانەوێت مومارەس������ەری حەزەكانی خۆیان 
بك������ەن لەژیاندا، بەڵام لەبەر ئەوەی كۆمەڵگەی ئێمە خاوەنی 
كەلتووری پیاوسالارییەوەو خاوەنی دابونەریتی خێڵە، قبووڵی 
ئەو تەمەتوعەناكەن كە ئاف������رەت هەیبێت، بۆیە لەكاتی وادا 

ڕووبەڕووی كوشتن و توندوتیژی دەبێتەوە«.
پزیش������كانی دەروونناسیش ڕاوس������ەرنجی خۆیان هەیە، ئەوان 
زۆربەی خۆكوشتنەكان بۆ باری دەروونی مرۆڤ دەگێڕنەوە، 
هێما بۆ ئەوەش دەكەن كە تاك ئەگەر كێشەی دەروونی نەبێت، 

ئەوا پەنا بۆ خۆكوشتن نابات.
د. سۆنیا عەلی پزیشكی دەروونناسە و دەڵێت »زۆرجار كێشە 
لە دەماغدا هەیە و تاك هەست بە مەترسییەكانی ناكات، یان 
دەبینین هەندێكجار دەستكاری كارەباو ئاگر و شتی مەترسیدار 
دەكات، بەگشتی ئەو كەس������انەی كەكێشەی دەماغیان هەیە 
زووتر روو دەكەنە خۆكوشتن، ئەمە بێجگە لەوەی كە زۆرجار 
گرفتی ئابووری كاریگەری لەسەر تێكدانی باری دەروونی و 

زیادبوونی خۆكوشتن دەبێت«.

خۆكوش���تن گەرچی ل���ە هەندێك وڵاتدا 
وەكوو حاڵەت ڕوو دەدات، بەڵام لە زۆر 
وڵاتیش س���نووری حاڵەتی بەزاندووەو 
ل���ە هەرێمی  دی���اردە، ماوەیەكە  بۆتە 
حاڵەتەكانی  زیادبوونی  كوردس���تانیش 

ڕەگەزەوە  هەردوو  لەلایەن  خۆكوش���تن 
زەنگی ئەو مەترسییە لێدەدەن كە پێویستە 
وەك دی���اردە مامەڵەی لەگ���ەڵ بكرێ و 
و  بەرەنگاربوونەوە  رێكارەكانی  بەپەلە 
نەهێشتنی بخەنە واری جێبەجێكردنەوە.

پێوەرەكانی بەختەوەری و 
هۆكارەكانی تێكچوونی خێزان

هەمیشە پەروەردەی نادروستی 
ناوخێزان كاریگەرییەكی 

ڕاستەوخۆی لەسەر كەسایەتی 
و داهاتووی تاكەكانی 
ناو ئەو خێزانە دەبێت، 

تێكچوونی شیرازەی خێزانیش 
پەرتەوازەبوونی منداڵ و 
دەیان گرفتی دەروونی و 
كۆمەڵایەتی لێدەكەوێتەوە، 
زۆرن ئەو كەسانەش كە 

قوربانی دەستی لێكترازانی 
دایك و باوكن و لە تەمەنێكی 
زوودا ئەنجامدانی تاوانێك 
راپێچی زیندانیان دەكات.

بەسەرهاتێكی پڕ لە پەشیمانی
ئەگەر س������ەردانێكی ناوەندەكانی چاكس������ازی بكەیت، ڕەگەز و تەمەنی 
جیا، تۆمەت و تاوانی جیاوازیش دەبینیت، لە ناو چاكسازی ئافرەتانیش 
جۆری تاوانەكان و تەمەنی گیراوانیش جیاوازە، ئەوەتا شەونمی تەمەن 16 
س������اڵ كە ماوەی چوار مانگە زیندانی كراوە، بەچاوێكی پڕ فرمێسكەوە 

بەمجۆرە باسی ژیانی رابردووی خۆی دەكات:
 »دوای لە دایكبوونم ڕاس������تەوخۆ دایك و باوكم جیابوونەوە، باوكم ژنی 
هێناوەتەوەو چوار منداڵی لەو ژنە هەیە، لە پۆلی پێنجەمی س������ەرەتایی 
باوكم ب������ۆ خزمەتكردنی باوەژنم و منداڵەكانی منی لە خوێندن دەرهێنا، 
پار پەیوەندیی خۆشەویستیم لەگەڵ كوڕە خزمێكم بەست، كە باوكم بەوەی 
زان������ی، داركاری كردم و لە ماڵەوە بەندی كردم، منیش رامكرد و چووم 
بۆ لای دایكم، كە ئەویش ش������ووی كردۆتەوە و ئێس������تا لە شارەدێیەكی 
سەرس������نوور ژیان بەس������ەر دەبات و كارگوزاری نەخۆشخانەیەكە، دوای 
ئ������ەوەی حەوت مانگ لەوێ بووم، لەڕێگ������ەی خاڵم كوڕێك هاتە داوام 
و منیش ش������ووم پێكرد، ئەو كوڕە زۆری خۆشدەویس������تم، ماڵی جیای بۆ 
دان������ام و ئێواران دەیخوێند و بەیانیانیش كرێكاریی دەكرد، چەند مانگێك 
دوای هاوسەرگیری، خەسووم لە نەخۆشخانەیەكی هەولێر نەشتەرگەری 
بۆ كرا، منیش لای ئەو مامەوە، ش������ەو هاوسەرەكەم تەلەفۆنی بۆ كردم، 
منیش لەگەڵ كەسێكی دیكە سەبارەت بە تەندروستیی خەسووەكەم قسەم 
دەكرد، بەڵام ئەو دڵی پیس كرد و باوەڕی بە من نەكرد، زۆریش������ی قسە 
پێگوتم، منیش ترس������ام و تەلەفۆنم بۆ ئەو كوڕە خزمەمان كرد كە كاتی 
خۆی خۆشمدەویس������ت، ئەویش گوتی: وەرە دەتبەم بۆ سەنتەری سلێمانی 
و دواتر دەتخوازم، ئەوە بوو بە تاكسییەك هاتە بەردەرگای نەخۆشخانە و 
منی لەگەڵ خۆی برد، لە بازگەی تاس������لوجە پۆلیس ئێمەیان دەستگیر 
كردو منیش������یان بۆ ئێرە هێنا، مێردەكەشم شكاتی لێكردووم و بە تۆمەتی 
خیانەتی هاوسەری، بڕیاریشیداوە تەڵاقم بدات، بەڵام داوای پارە لە باوكم 
و لەو كوڕە دەكات كە لەگەڵم بووە، باوكیش������م گوتوویەتی كچێك دووجار 
لە ماڵ رابكات كچی من نییە، ئێس������تاش كەس سەردانم ناكات و نازانم 

چارەنووسم بە كوێ دەگات«.
خیانەتی پیاوان دەشاردرێتەوە

 خیانەت لە ژیانی هاوسەریدا بەردەوام شیرازەی خێزانی تێكداوە، گەرچی 
لە كۆمەڵگەی داخراودا زۆرجار خیانەتی پیاوان دەشاردرێتەوەو خیانەتی 
ئافرەتان بەرجەس������تە دەبێت، بەڵام یاس������ا ڕووبەڕووی هەموو جۆرەكانی 
خیانەت دەبێتەوە، لەگەڵ ئەوەش������دا دەروونناسان هێما بە هۆكاری جیاواز 

لەڕوودانی خیانەتی هاوسەری دەكەن.  
د. ئومێد قادر تەها پس������پۆڕی نەخۆش������ییە دەروونییەكان، لە لێدوانێكیدا 
بۆ گوڵان، گوتی:كەس������ایەتی و كێشەی س������ەردەمی منداڵی بەرپرسە 
لە روودانی ه������ەر خیانەتێكی هاوس������ەری«. ئەو دەروونناس������ە رایوایە 
پەروەردەیەكی تەندروستی خێزانی و ئازادی لە هاوسەرگیری و تەمەنی 

گونجاوی هاوسەرگیری رێگر دەبن لە خیانەتی هاوسەری.
هاوسەرگیریی زۆرەملێ زۆرجار خیانەتی لێدەكەوێتەوە

د. ئومێد س������ەبارەت بەو ئافرەتانەش كە لە ناوەندەكانی چاكس������ازی بە 
تۆمەتی خیانەتی هاوس������ەری گیراون. گوتی :ئەو ئافرەتانە تووش������ی 
خەمۆك������ی و دڵتەنگییەكی زۆر دەبن، لە خێزان و هاوس������ەر و منداڵیان 
دادەبڕێن، بەردەوام هەس������ت بە پەشیمانی دەكەن، بەڵام بە هۆی عورفی 
كۆمەڵایەتی جارێك������ی دیكە لە خێزاندا جێگەیان نابێتەوە، ئەوەش باری 
دەروونییان زیاتر تێك دەدات«. گوتیش������ی »ری������ز نەگرتنی ژن و مێرد 
ل������ە یەكتری، بە زۆر بە ش������وودانی كچان، گەورە ب������ە گچكەو ژن بە 
ژن������ە و چەند فاكتەرێكی نەرێنی دیكە وادەك������ەن، كە ئافرەت بە دوای 

بەدیلێكدا بگەڕێت، كە تێشكەوت، ناتوانێ چارەسەری ئەو وەزعە بكات، 
كە ئاش������كراش دەبێت، لە ناو كۆمەڵگە پەراوێز دەخرێ، تەنانەت كەس������ە 
نزیكەكانیش������ی پش������تی تێدەكەن و قبووڵی ناكەن، هەن������دێ جار دەگاتە 
ئاستی هەڕەشە و تەهدیدكردن و تەنانەت كوشتنیشی لێدەكەوێتەوە، بۆیە 
هەمیشە ئەو كەسانە هەست بە زەختێكی كۆمەڵایەتی و رۆحی و نەستی 
دەكەن، زۆربەی ئەو ئافرەتانەش لەكاتی هاوسەرگیریدا بڕیارەكەیان یان بە 

ئیرادەی خۆیان نەبووە، یان لەجێی خۆیدا نەبووە.
منداڵ گەورەترین باجی لێكترازانی خێزانی دەدەات

ئەحمەد عارف نووسەر و ش������ارەزا لە گرفتە كۆمەڵایەتییەكان، سەبارەت 
بە هەمان پرس دەڵێت »دیارە هەمیش������ە لە كۆمەڵگەی ئێمە و كۆمەڵگە 
دواكەوتووەكان������ی دیكە كێش������ەی ژن و مێردایەتی دوات������ر جیابوونەوەی 
هاوسەران باجەكەی منداڵ دەیدات، كە هیج دەستێكی لەو كێشەیەدا نییە، 
من پێموایە دایك و باوكی راستەقینە هەمیشە قوربانی بە حەز و ئارەزوو 
و خۆش������ییەكانیان دەدەن لە پێناو منداڵەكانیاندا، بەداخەوە لە كۆمەڵگەی 

ئەمڕۆی ئێمەدا دایك و باوكی لەم چەشنە زۆر دەگمەنن«.
ئەحمەد عارف سەبارەت بە شەونم كە لە چاكسازی ئافرەتاندا بە تۆمەتی 
خیانەتی هاوسەری دەستبەسەرەو بەسەرهاتی خۆی بۆ گوڵان گێڕاوەتەوە، 
گوتی:ش������ەونم مێژوویەكی لە نەهامەتی كۆكردۆت������ەوە كە ئەو خاوەنی 
نییە، بەڵكو وەك ئەكتەرێك رۆژگار پێی نمایش كردووە، من هەس������تدەكەم 
شەونم بە سەرپێی و بە ترس������ەوە مامەڵەی لەگەڵ گرفتەكەیدا كردووە، 
دەكرێ ئەگەر س������ەنتەرەكانی تایبەت بە ئافرەتان لە خەمی كێش������ەیەكی 
لەمجۆرەداب������ن، بەدەر لە گەڕانەوە ب������ۆ خانەوادەی یەكەم و دواتر دووەم و 
سێیەم گرفتە ماددییەكان لە ئەستۆی خۆیان بگرن و هەوڵبدەن لەڕێگەی 
پارێزەر و دەروونناس و كۆمەڵناس������ەكانیانەوە، ئەو خانمە لە نوێوە پەروەردە 

بكەنەوە، تاوەكو ببێتە ئەندامێكی كارای ناو كۆمەڵگە.
پێویستە هاوسەران پێش دڵنیا بوون لە یەكتری منداڵ نەخەنەوە

هێم������ن س������اڵح رۆژنامەنوس و توێ������ژەری كۆمەڵایەتی، س������ەبارەت بەو 
ئافرەتانەی كە هێشتا تەمەنی یاساییان تەواو نەكردووە و نموونەی شەونم 
دەبنە قوربانی و سەر لە ناوەندەكانی چاكسازی دەردەهێنن، بەمجۆرە رای 
خۆی دەربڕی »هەلەكە لێرەدایە كە یەكەم ش������ت لە كوردس������تان ئافرەت 
لای م������ەلا مارە دەكرێت، واتە تەمەنی لە ژێر تەمەنی یاس������اییش بێت، 
هەر مارەی دەكەن، بۆیە منداڵیش بێت بە ژن حیس������ابە، ئەوەی لە شەونم 
دەبینرێ، ئەو ئافرەتە لەلایەك بێتاوانە كە لەو پڕۆسە هەڵەیەدا گەورەبووە، 
لەلایەكی دیكە خۆی تاوانبارە كە خیانەتی لە هاوسەرەكەی كردووە، لەو 
كێشەیەدا دەبوو قەناعەت بە هاوسەرەكەی بهێنێت كە ئەو پاكەو خیانەتی 
نەكردووە، بەڵام كە لەگەڵ ئەو كوڕە ڕۆیش������تووە، سەلماندوویەتی كە ئەو 
پێش������ووتر لەگەڵ كەس������ێكی دیكەدا پەیوەندی هەبووەو تا ئەو ئاستەش 
ئامادەبووە لەگەڵی بڕوات، لەبەرئەوە راستە ئەو ئافرەتە لە پەروەردەیەكی 
هەڵەدا گەورەبووە، بەڵام ئەوەی لەو دۆس������ێیەدا دەبینرێت، ئەو خۆیش������ی 
تاوانبارەو بەهەمان ش������ێوە هەڵەكانی پێش������ووی ب������اوك و دایكی دووبارە 
كردووەت������ەوە كە دەكرا ئەو س������وود و ئەزموونی ل������ەو هەڵانە وەربگرتایە، 
ئەگەر بێتو ئەوی������ش كچێك، یان كوڕێكی هەبوایە، ئەوە ئەو منداڵانەش 
دەبوون������ە قوربانیی پرۆس������ەیەكی هەڵەو بەهەمان ش������ێوە رەنگ بوو لە 
داهاتوودا كەسایەتییەكی باشیان نەبووایە، لەبەرئەوە زۆر گرنگە خێزان و 
پرۆس������ەی هاوسەرایەتی لەسەر بنەمایەكی پتەو بونیاد بنرێت و دواتریش 
ب������ۆ ماوەیەك منداڵ نەخرێتەوە، تاوەك������و ژن و پیاوەكە لەوە دڵنیادەبن كە 
ئ������ەوان دەتوانن منداڵەكانیان بەهەردوولا گەورە بكەن، دوای گەورەبوونی 
منداڵیش، ئەگ������ەر جیابوونەوەو تەڵاقیش هەبێت، كاریگەرییە خراپەكانی 

بەو شێوەیە نابێت كە كەسانێك وێران بكات«.

 پەروەردەی تەندروست، 
تەمەنی گونجاو و ئازادیی 
هاوسەرگیری بناغەیەكی 
قایم بۆ ژیانێكی هاوبەش 
دادەنێن

زۆربەی ئافرەتانی گیراویش 
مێژوویەكیان لە نەهامەتی 
كۆكردۆتەوە كە ئەوان 
خاوەنی نین، بەڵكو وەك 
ئەكتەرێك، رۆژگار پێی 
نمایش كردوون

كەسایەتی و كێشەی 
سەردەمی منداڵی بەرپرسە 
لە روودانی هەر خیانەتێكی 
هاوسەری

